
Bizkaiko Foru Aldundiak, udako "Udalekuak 99" eta "Uda Gaztea 99" kanpainak antolatzea aurreikusi du;

kanpaina bakoitzak eskaintza bat baino gehiago ditu, Bizkaiko Lurralde Historikoko 7 urtetik 18ra bitarteko ume

eta gazteentzat direlarik.

Aurrekoa kontuan izanik eta elkartegintzarako joera baikortzat hartuta, helburu orokorra, aisia eta astialdiko gazte

elkarteek, baita aisia eta astialdi arloan giza-talde zehatzetaz arduratzen direnek ere, kanpaina horretan partehar

dezatela lortzea da, horretarako, euskarazko eta elebidunezko hizkuntz modalitateen barruan, kanpaina horien

barruan egingo diren txandetarik bakoitzerako, lehenengoei dagozkienetan zuzperketa jardueren proiektuak eta

bigarrenei dagozkienetan integraziorako egitarau zehatzak garatuko direlarik..

Bestalde, honako Foru Dekretu honetan ezarritakoaren arabera, aisia eta astialdiko gazte elkarteek

zuzperketaren eta pertsonalaren alorrei eusteaz eta aisia eta astialdi arloan giza-talde zehatzetaz arduratzen

diren elkarteek integrazioaren eta pertsonalaren alorrei eusteaz arduratu daitezela lortu nahi da.

Horregatik, Kultura Saileko titularra den Foru Diputatuak proposatu eta Foru Aldundi honen Gobernu Kontseiluak

1999.eko martxoaren 23ko bileran eztabaidatu eta onetsi ondoren, hauxe

XEDATU DA

1. artikulua.- Xedea

1. Honako Foru Dekretu honen xedea, udako "Udalekuak 99" eta "Uda Gaztea 99” gazteentzako kaipainen

zuzperketa jardueren proiektuak eta integraziorako zuzperketa jarduera zehatzen proiektuak aukeratzeari eta

hoiek burutzeko dirulaguntzen emakidari buruzko arautegia ezartzea da.

Aipatutako dirulaguntzen emakida elkarlehiaren araubidez egingo da

2. Zuzperketa jardueren proiektuek, xedapen honetako I eta II eranskin-agirietan ezarriako blokeen arabera

jardueren zuzendaritza eta burutzapena aurreikusiko dituzte, beti ere euskarazko eta elebidunezko hizkuntz

modalitate berezien barruan.

3. Integraziorako zuzperketa proiektu zehatzak, xedapen honetako III eraskinean ezarritako instalazio eta

txandetan partehar dezaten giza-talde zehatzei egingo die jaramon.

4. Foru Dekretu honetako I eta II. eranskin-agirietan ezarritako blokeei egokitutako zuzperketa jardueren

proiektuek bakarrik aukeratu ahal izango dira eta jaso ahal izango dituzte dirulaguntzak; horietan kokaleku,

zuzperketa nagusi, hizkuntz eredu, txanda, plaza eta adinak zehaztu beharko dira eta beti ere gutxienez

honako alderdi hauek bete beharko dituzte:

a) Errealitatearen azterketa.

Ekintza arrazoinatzean datza, proposatutako zuzperketa nagusiena oinarri hartuta lehendik egindako

errealitatearen azterketaren arabera. Ekintza horren jatorri eta jardunbidea definitzean eta

diagnostikoan sumatutako beharrizan eta ahalbideak antzematean datza.

b) Proiektuaren eta helburuen xedea.

Lehenago egindako errealitatearen azterketa oinarri harturik, ekingo zaioneko ekintzaren bidez lortu

nahi diren helburuak azalduko dira. Blokeetatik bakoitzerako helburu orokorrak eta ekingo zaioneko

adin, hizkuntz eredu eta zuzperketa jarduera bakoitzerako helburu bereziak azalduko dira.

c) Jasotzaileak.

Egin beharreko ekintzaren harrera maila ezberdinak zehaztuko dira.

d) Jardueren egitaraua.

Egin nahi diren jarduerak, euren zernolako zehatzegatik egiterapen espezializatua behar duten

jarduerak bereziki azalduz, zehaztuko dira alde batetik, eta, bestetik, jarduera osagarriak, besteak

beste, honako arlo hauen barruan sartu behar izango direnak: izadia eta ingurugiro hezkuntza, gorputz

arloa, gizarte eta afektu-eremua eta herriaren alorra (tokiaren kultura, geografia eta historia, baita

euskara ere); den denak joko direlarik aisia eta astialdiaren markoaren barruan sartutakotzat.

Jarduera guztiak zehaztuko dira txandaka eta egiterapen-egunka, eta egingo direneko leku eta

inguruei eta partehartzaileen adinei egokituta.

e) Metodologia

Diseinaturiko jarduerak burutzeko jarritako metodologia adieraziko da.

f) Giza baliabideak

Giza baliabideen zehaztapena Foru Dekretu honetako 3. artikuluan aipatzen den langileriaren izendun-

zerrenda gisa ezarritako eredu ofizialari, IV eraskinari, lotuko zaio.

f.1.- Zuzendaria

Bloke bakoitzaren Zuzendariak bere lana ezberdindutako hiru fasetan beteko du eta den denak egongo

dira Gazteri Zerbitzuko lanariak gainbegiratuta; hauek dira:

− Koordinazio fasea: 88 orduko prestasunarekin, ekainaren 1etik 30era bitartean.

− Egiterapen fasea: proiektuaren arabera aldagarria

− Informazio fasea: blokearen azken txandari amaiera eman eta hurrengo lau (4) egunetan

gutxienez 16 orduko prestasunarekin.

Proiektuaren zuzendari arduradunak honako baldintza hauek bete behar izango ditu:

− Hogeitabat urte baino gehiago izatea.

− Eusko Jaurlaritzako Gazteri Zuzendaritza Nagusiak eskuetsitako haur eta gazteen Astialdiko

Zuzendariaren titulazio ofiziala izatea.

− Bizkaia Lurralde Historikoa osatzen duten udal mugarteetatik edozeinetako auzokide izatea.

− EGA titulua izatea, edo burutuko direneko jarduerei egokitutako euskera maila izatea, hori

Bizkaiko Foru Aldundiko Hizkuntz Normalizazioko Atalak gainbegiratuko duelarik.

f.2.- Zuzendariaren laguntzailea:

Proiektuaren Zuzendari Laguntzaileak honako baldintza hauek bete behar izango ditu:

− Hogeitabat urte baino gehiago izatea.

− Eusko Jaurlaritzako Gazteri Zuzendari-tza Nagusiak eskuetsitako haur eta gazteen Astialdiko

Zuzendariaren titulazio ofiziala izatea.

− Bizkaia Lurralde Historikoa osatzen duten udal mugarteetatik edozeinetako auzokide izatea.

− EGA titulua izatea, edo burutuko direneko jarduerei egokitutako euskera maila izatea, hori

Bizkaiko Foru Aldundiko Hizkuntz Normalizazioko Atalak gainbegiratuko duelarik.

f.3.- Begirale taldea.

Proiektuan partehartuko duten Begirale arduradunek osatutako taldeak, honako beharkizun hauek bete

behar izango ditu:

− Hamazortzi urte baino gehiago izatea.

− Begiraleen talde osoak Eusko Jaurlaritzako Gazteri Zuzendaritza Nagusiak eskuetsitako

Astialdirako Begiralearen titulazio ofiziala izan beharko du.

− Bizkaia Lurralde Historikoa osatzen duten udal mugarteetatik edozeinetako auzokide izatea.

− Gutxienez euretariko bik astialdiaren arloan gorputz-ezinduekin eta adimen eta/edo somakin

urrikoekin lan egiteko espezializazio ikastaroak eginda izatea.

− Begiralego osoak izan beharko du euskaldunak euskarazko hizkuntz ereduko proiektuetan eta

proiektu elebidunetan; horretarako beharrezkotzat joko da EGA titulua izatea, edo burutuko

direneko jarduerei egokitutako euskera maila izatea, hori Bizkaiko Foru Aldundiko Hizkuntz

Normalizazioko Atalak gainbegiratuko duelarik.

g) Eskuarte materialak

Azaltzen diren jarduerak, euretariko bakoi-tza garatzeko beharrezko izan dadin materialaren

deskripzioarekin batera aurkeztu beharko dira, batez ere zuzperketa nagusiko jardueretan beharrezko

izan daitezen material eta eskuarteak zehaztuz..

h) Gastuen aurrekontua.

Burutzapen berezia ekar dezan jardueren bat badago, horren burutzapenerako beharrezko izan

daitezen kontzeptuka zehaztuko da aurrekontu orokorra.

i) Denbora.

Lan egutegi xehakatua ezarriko da, kudeaketa eta burutzapenaren prozesu osoaren maiztasuna,

aldizkakotasuna eta sekuentzia ezarriz.

j) Kontrolbideak.

Okerren sumaketa ahalbideratzen duten tresnak ezarriko dira, prozesu osoan zehar konpondu

daitezen.

5. Xedapen honetako III eranskinean zehazten diren instalazio, txanda eta hizkuntz ereduei egokitutako

integraziorako zuzperketa jarduera zehatzen proiektuek bakarrik aukeratu ahal izango dira eta jaso ahal

izango dituzte dirulaguntzak, beti ere gutxienez honako alderdi hauek betez:

a) Errealitatearen azterketa.

Ekintza arrazoinatzean datza, lehendik egindako errealitatearen azterketaren arabera. Ekintza horren

jatorri eta jardunbidea definitzean eta diagnostikoan sumatutako beharrizan eta ahalbideak

antzematean datza.

b) Proiektuaren eta helburuen xedea.

Lehenago egindako errealitatearen azterketa oinarri harturik, ekingo zaioneko ekintzaren bidez lortu

nahi diren helburuak azalduko dira. Egitasmoa doakieneko onuradunentzako, euretariko

bakoitzarentzako, helburu orokorrak eta bereziak azalduko dira.

c) Jasotzaileak.

Integraziorako zuzperketa jarduera zehatzaren proiektua dagokien onuradunak nortzuk izango diren

proposatuko da, euren zernolakoak zehaztuz.

d) Jardueren egitaraua.

Onuradun bakoitzaren integraziorako gomendatutako aisia eta astialdiko jarduera motak zehaztuko

dira, baita eurak egiteratzeko gomendatutako toki eta inguruak ere.

e) Metodologia

Jarduerak burutzeko gomendatutako metodologia adieraziko da.

f) Giza baliabideak

Giza baliabideen zehaztapena Foru Dekretu honetako 3. artikuluan aipatzen den langileriaren izendun-

zerrenda gisa ezarritako eredu ofizialari, Foru Dekretu honetako IV eraskinari, lotuko zaio.

Begirale zehatzak.

Begirale zehatzek honako beharkizun hauek bete behar izango dituzte:

− Hamazortzi urte baino gehiago izatea

− Bizkaia Lurralde Historikoa osatzen duten udal mugarteetatik edozeinetako auzokide izatea.

− Aisia eta astialdiko arloan giza-talde zehatzekiko gutxienez 40 orduko prestakuntza egiaztatzea.

− Hizkuntz eredua euskera izan dadinean, beharrezkotzat joko da EGA titulua izatea, edo burutuko

direneko jarduerei egokitutako euskera maila izatea, hori Bizkaiko Foru Aldundiko Hizkuntz

Normalizazioko Atalak gainbegiratuko duelarik.

g) Kontrolbideak.

Okerren sumaketa ahalbideratzen duten tresnak ezarriko dira, prozesu osoan zehar konpondu

daitezen.

h) Gastuen aurrekontua

Giza-talde zehatzaz arduratzeko beharrezko izan dadin zenbatekoa zehaztuko da.

2. artikulua.- Onuradunak.

Honako Foru Dekretu honetan araupetzen diren dirulaguntzak, zuzperketa jardueren proiektuak aurkez ditzaten

astialdietako gazte elkarteek eta aisia eta astialdiaren arloan giza-talde zehatzen integraziorako zuzperketa

proiektu zehatzak garatzen lagundu ditzatenek lortu ahal izango dituzte, beti ere honako beharkizun hauek bete

beharko dituztelarik:

a) Aisia eta astialdiko gazte elkarteak:

a.1.- Legez eratuak izan eta Eusko Jaurlaritzaren Elkarteen Erregistro Orokorrean inskribaturik egotea.

a.2.- Etengabe aisia eta astialdiko zuzperketa jarduerak antolatzea.

a.3.- Irabazteko asmorik gabe eratuta egotea.

a.4.- Euren zerga betebeharrak eta Gizarte Segurantzarekingoa eguneratuta dituztela dokumentu bidez

ziurtatzea.

a.5.- Euren jarduera eremua Bizkaia Lurralde historikoa izatea.

a.6.- Euren elkartekideekin oporraldietan aisia eta astialdiaren arloko jardueraren bat (kolonia, kanpanlekua,

oinezko martxa.etab.) antolatzea.

b) Aisia eta astialdiaren eremuan giza-talde zehatzetaz etengabe arduratzen diren elkarteak:

b.1.- Legez eratuak izan eta Eusko Jaurlaritzaren Elkarteen Erregistro Orokorrean inskribaturik egotea.

b.2.- Etengabe aisia eta astialdiaren eremuan giza-talde zehatzetaz arduratzea

b.3.- Irabazteko asmorik gabe eratuta egotea.

b.4.- Euren zerga betebeharrak eta Gizarte Segurantzarekingoa eguneratuta dituztela dokumentu bidez

ziurtatzea.

b.5.- Euren jarduera eremua Bizkaia Lurralde Historikoa izatea.

b.6.- Euren elkartekideekin oporraldietan aisia eta astialdiaren arloko jardueraren bat (kolonia, kanpanlekua,

oinezko martxa.etab.) antolatzea.

3. artikulua.- Erantsi beharreko dokumentazioa.

Doakien entitateek euren eskabideei (VI eraskina) honako agiri hauek erantsiko dizkiete:

a) Elkarteen Erregistroaren ziurtagiria, entitatearen inskripzio eta haren ordezkaritzari buruzkoa, eskaera-

orria sinatzen duenari dagokiona.

b) Bizkaiko Gizarte Segurantzaren Diruzaintza Nagusiaren ziurtagiriak, Gizarte Segurantzarekingo

betebeharrak egunean dituztela benetakotzen dutenak, baita euren zerga betebeharrak eguneratuta

dituztela benetakotzen duen Ogasun eta Finantzen Foru Sailaren ziurtagiria ere.

c) Aisia eta astialdiko gazte elkarteak izan daitezanean, zuzperketa jardueren proiektua, helburuak,

jardueren egitarauak (erabili beharreko metodologia sartuz), erabiliko diren eskuarte materialak, giza

baliabideak zehatz-mehatz azalduz eta aisia eta astialdiko eremuan giza talde zehatzetaz arduratzen diren

elkarteak izan daitezanean, integraziorako zuzperketa zehatzaren proiektua, proposatutako onuradun

bakoitzaren zernolakoak, proposamen metodologikoa, giza baliabideak zehatz-mehatz azalduz. Aisia eta

astialdiko gazte Elkarteen kasuan dirulaguntzaren emakida eskatzen deneko bloke bakoitzeko proiektu bat

egin beharko da; eta giza talde zehatzetaz arduratzen diren Elkarteen kasuan dirulaguntza eskatzen

deneko inslazio bakoitzeko eta txanda bakoitzeko proiektu bat.

d) Txandakako pertsonalaren izendun zerrenda, eredu ofizialaren, Foru Dekretu honetako IV eraskinaren

arabera behar bezala beteta, bertan proiektuak burutu daitezkeela bermatzen duten zuzendari baten eta bi

begiraleren erreserba zehaztuko delarik aisia eta astialdiko gazte elkarteen kasuan eta begirale zehatz

batena aisia eta astialdi eremuan giza-talde zehatzei euren zerbitzuak eskeintzen dieten elkarteen kasuan.

Halaber, pertsonalarekin behar diren lan kontratuak egiteko eta hura, honako Foru Dekretu honetako 6.

artikuluan ezarritako ordainketekin, Gizarte Segurantzaren Erregimen Orokorrean sartzeko konpromezua

agertaraziko da, baita gutxienez eskabidean balioztatutakoa bestekoa izan dadin giza taldea hornitzekoa

ere, taldekideren bat ezin joan daitekeenean.

e) Elkarte eskatzailea kalifika dezaken V eraskina deneko eredu ofizialaren arabera egindako

merezimenduen zerrenda benetakotua, bertan, 1994. urtetik Foru Dekretu hau argitara dadin egunera arte

burututako proiektuak zehaztuko direlarik.

4. artikulua.- Epeak

1. Doakien entitateek beren eskaera-orriak eredu ofizialaren, VI eraskinaren arabera eta euren legezko

ordezkarien bitartez Gazteri Zerbitzuko bulegoetan (Bilboko Errekalde Zumarkaleko 30.eko 1. Solairuan),

astelehenetik ostiralera bitartean, goizeko 8,30etatik eguerdiko 13,30etara, edo azaroaren 26ko 30/92 Legeko

38-4 atalean zehazten den moduan aurkeztuko dituzte, jarraian adierazten diren epeen barruan:

a) Aisia eta astialdiko gazte-elkarteak:

− 1999.eko apirilaren 30era arte, hori barruan.

b) Aisia eta astialdiko eremuan giza talde zehatzetaz arduratzen diren elkarteak.

− 1999.eko maiatzaren 28ra arte, hori barruan.

2. Aisialdiko gazte Elkarteen kasuan aukeratu nahi diren udako kanpainako bloke bakoitzerako eskabide bat

aurkeztu beharko da; eta giza-talde zehatzetaz arduratzen diren Elkarteen kasuan instalazio eta txanda

bakoitzeko eskabide bat.

3. Eskabideak behar bezala beteta egon ez daitezenean edo azaldutako dokumentuetariko baten bat aurkeztu

gabe egon dadinean, doakienei errekerimendua egingo zaie HAMAR (10) laneguneko epean ikusitako

hutsuneak zuzendu edo beharrezko dokumentuak aurkez ditzate, horrela egiten ez badute eskabidea gaitz

iritzi eta tramite gehiagorik egin gabe artxibatu egingo dela jakineraziz.

4. Errekerimendu hori Ogasun eta Gizarte Segurantzaren ziurtagiriei buruzkoa bada, eskabideak aurkezteko

jarritako epearen barruan zorrik ez dutela azal dezaten eta errekerimendua egin ondoren aurkez daitezen

ziurtagiriak baino ez dira baliozkotzat joko. Zorra epe horretatik kanpo likidatu dela adieraz dezaten ziurtagiri

guztiak ez dira baliozkotzat joko eta eskaeragilea ez da onuradun izango..

Zerga-betebeharrak eta Gizarte Segurantzarekingoak eguneratuta izatean datzan egoera horri, emakida egin arte

eutsi behar izango zaio, bestela aurreko zatian adierazitako ondorioak izango dira.

5. Beharrezkotzat jo dadinean, Bizkaiko Foru Aldundiak, erakunde eskatzaileei, aurkeztutako eskabideak

ebazteko beharrezkotzat jo ditzan osagarrizko dokumentazio guztia eskatu ahal izango die. Eskatzaileak

horretarako ezarriko zaion epearen barruan agiriak aurkezten ez baditu, eskabidea baztertutakotzat joko zaio.

5. artikulua.- Merezimenduak.

Proiektuak aukeratzeko, ondoko merezimenduok hartuko dira kontutan, aipatu eta benetakotu behar izango

diralarik; gutxienez 40 puntu lortu behar izango dira:

1. Aisia eta astialdiko gazte-elkarteak.

a) Elkartearenak (20 puntu):

− Administrazio publikoen lankidea izatea azken 5 urteotan. (Gehienez 6 puntu).

− Bizkaiko Foru Aldundiak dirulaguntzak emanda izatea, udalekuak, oinezko martxak eta eremuko

lanak egiteko, azken 5 urteok hartuko direlarik kontutan.(Gehienez 6 puntu).

− Giza-talde.zehatzekin lanean ibilia izatea, beti ere horrek Kultura Sailan erasota egon beharko

duelarik, azken 5 urteok hartuko direlarik kontutan.(Gehienez 4 puntu).

− Azken 5 urteotan euskerazko txandak egina izatea. (Gehienez 4 puntu).

b) Proiektuarenak (40 puntu):

− Helburu nagusi eta bereziak, lehendik egindako errealitatearen azterketaren eta zuzperketa

nagusiaren arabera eginik. (Gehienez 4 puntu)

− Gertatutako proiektuaren interesgarritasunaren zehaztapena..(Gehienez 4 puntu)

− Egitaraugintza eremuen interesgarritasuna eta gizarte-kultura arloko sentiberatasuna. (Gehienez 4

puntu)

− Eguneroko erritmoa, proiektuaren egokikortasunari eta tenporalitate zuzenari doakienetan.(Gehienez

4 puntu)

− Euskeraren tratamendua, proiektuan. (Gehienez 4 puntu)

− Jardueren diseinuari dagozkion originaltasun, sorkuntza eta irudimena, baita proiektua Foru Dekretu

honetan jartzen diren helburuei egokitzea ere. (Gehienez 4 puntu)

− Proiektuaren bideragarritasun eta errealismoa, baita Astialdiko Gazte Elkarteak burutzapen zuzenari

buruz eskaintzen dituen bermeak ere. (Gehienez 4 puntu)

− Burututako jarduerak egunero eta azkenean ebaluatzeko erabiliko diran bideen zehaztapena.

(Gehienez 4 puntu)

− Metodologia aktibo, dinamikoa, eta parte hartzekoaren erabilera. (Gehienez 4 puntu)

− Proposatutako jarduera espezializatuaren originaltasuna eta bideragarritasuna. (Gehienez 4 puntu)

c) Giza baliabideenak:(40 puntu)

− Talde arduradunaren lanbidezko kualifikazioa eta esperientzia behar bezala benetakotuta, ez

direlarik egongo Foru Dekretu honetako 1. artikuluko 4. puntuko f zatian (Giza baliabideak)

gutxienezko betebehar legez jasota.

2. Aisia eta astialdiaren eremuan giza-talde zehatzetaz arduratzen diren elkarteak

a) Elkartearenak: (20 puntu)

− Administrazio publikoekin lankidea izatea azken 5 urteotan. (Gehienez 6 puntu)

− Bizkaiko Foru Aldundiak dirulaguntzak emanda izatea, udalekuak, oinezko martxak eta eremuko

lanak egiteko, azken 5 urteok hartuko direlarik kontutan. (Gehienez 8 puntu)

− Azken 5 urteotan euskerazko txandak egina izatea. (Gehienez 6 puntu)

b) Proiektuarenak: (40 puntu)

− Helburu nagusi eta bereziak, lehendik egindako errealitatearen azterketaren arabera eta norentzat

diren kontuan hartuta eginik. (Gehienez 10 puntu)

− Horren onuradunei buruzko txosten zehatza. (Gehienez 10 puntu)

− Proiektuaren bideragarritasun eta errealismoa, burutzapen zuzenari buruzko bermea ere. (Gehienez

10 puntu)

− Egunero eta azkenean ebaluatzeko erabiliko diran bideen zehaztapena. (Gehienez 10 puntu)

c) Giza baliabideenak: (40 puntu)

− Begirale zehatzaren lanbidezko kualifikazioa eta esperientzia behar bezala benetakotuta, Foru

Dekretu honetako 1. artikuluko 5. puntuko f zatian (Giza baliabideak) ez direlarik egongo gutxienezko

betebehar legez jasota.

6. artikulua.- Zenbatekoak.

1. Zuzperketa jarduerei eta integraziorako zuzperketa jarduera zehatzei buruzko proiektuak finantzatzeko

ematen diren dirulaguntzen zenbatekoa, honako Foru Dekretu honetan esleitutako aurrekontuetako mugen

barruan finkatuko da, entitate eta arlo bakoitzeko jarraian zehaztuko diren kopuruak hartuko diralarik kontutan:

a) Aisia eta astialdiko gazte elkarteak.

a.1.- Zuzperketa arloan:

− Jarduerak sortzen dituen materialagatikako gastuak:

* 592 pezeta txanda eta ume bakoitzeko, 7 egunetako txandetarako.

* 1.184 pezeta txanda eta ume bakoitzeko, 14 egunetako txandetarako.

− Proiektua prestatu eta ebaluatzeagatikako gastuak: 30.000 pezeta 14 eguneko txanda bakoitzeko eta

15.000 pezeta 7 eguneko txanda bakoitzeko.

− Proiektua kudeatzeagatikako gastuak: 147 pezeta egun eta ume bakoitzeko. Txandan zehar gertatu

daitezenak, osasun laguntzarako lekualdaketak, kilometrajea, telefono deiak, etab., joko dira mota

horretako gastutzat.

− Espezializatutako egiterapenezko jardueregatikako gastuak, mota horretako gastu legez zudu

berezikotzat jotako espezializatutako egiterapenaren ondoriozko gastuak hartuko direlarik; gastu horiek

ezin izango dute gainditu “Udalekuak 99” egitarauko txanda bakoitzeko 140.000 pezetako gehienezko

zenbatekorik eta “Uda Gaztea 99” egitarauko txanda bakoitzeko 350.000 pezetako gehienezko

zenbatekorik..

a.2.- Pertsonalaren alorrean:

− Begiralearen soldata gordinak: 5.157 pezeta egun bakoitzeko.

− Zuzendari/eremuko buruaren laguntzailearen soldata gordinak: 5.890 pezeta egun bakoitzeko.

− Zuzendariaren soldata gordinak: 9.002 pezeta egun bakoitzeko.

Kasu guztietan gehitu beharko da elkarteari doakion Gizarte Segurantzako kuota.

b) Aisia eta astialdiaren eremuan giza-talde zehatzetaz arduratzen diren elkarteak.

− Pertsonalaren arloan:

Begirale zehatzaren soldata: 5.157 pezeta egun bakoitzeko.

Kasu guztietan gehitu beharko da elkarteari doakion Gizarte Segurantzako kuota.

2. Eman daitezen dirulaguntza zenbatekoak gehitu ahal izango dira salbuespenez, aisia eta astialdiko gazte

elkarteak giza-talde zehatzetako onuradunetaz arduratu behar duenean. Gehikuntza hori egiteko

beharrezkotzat jotzen da Gazteri Zerbitzuak gertatutako txostenean egoera hori aldeaurrez egiaztatzea eta

gero Kirol eta Gazteriko Zuzendari Nagusiak proposatuz Kulturako Foru Diputatu Jaun Txit Argiak ebaztea.

3. Bizkaiko Foru Aldundiari dagokio kanpainak burutzeko behar diren instalazioak jartzea, baita partehartzaileak

aseguratzea, suztapen orokorra egitea, izenemateak tramitatzea, partehartzaileek garraiatzea, elikadura

zerbitzuaz arduratzea eta kanpainen alderdi guztiak koordinatzea ere.

7. artikulua.- Ebazpena.

1. Eskabideak, hurrengo zatian azaltzen diren epeen barruan, Kultura Saileko Foru Diputatuak ebatziko ditu,

Kirol eta Gazteriko Zuzendari Nagusiak proposatuta, beti ere aurretik Gazteri Zerbitzuak txostena emango

duelarik.

2. Eskabideak ebazteko epeak hauek izango dira:

a) Aisia eta astialdiko gazte elkarteei dagoz-kienak:

− Eskabideak aurkezteko epea buka dadinetik hasi eta 20 egunekoa.

b) Aisia eta astialdiaren eremuan gizatalde zehatzetaz arduratzen diren  elkarteei dagozkienak:

− Eskabideak aurkezteko epea buka dadinetikhasi eta 10 egunekoa.

3.  Eskabideei buruzko erabaki berezirik hartu gabe epea bukatu ezkero, ezetsitakotzat joko dira, hori ez delarik

izango gero modu bereziz ebaztearen kalterako.

4. Foru Dekretu honetako I eta II eraskinetan jasotako blokeetariko baten bat esleitu gabe gerta dadinean,

Bizkaiko Foru Aldundiak hori burutzeko egokientzat jo dezan entitatearekin lankidetza itunea egin ahal izango

du.

5. Dirulaguntza emateko kontutan hartu diren baldintzen edozein aldaketa eta, edozein kasutan, nazioko edo

nazioarteko beste Administrazio edo Ente Publiko edo Pribatuen aldetik emandako dirulaguntzak eta

laguntzak aldi berean jasotzeak, emakidaren ebazpena aldatzea ekarri ahal izango du. Foru Dekretu honetan

arautzen diren dirulaguntzen zenbatekoa ez da inoiz izango bakarrean edo beste dirulaguntza edo

laguntzekin batera, onuradunaren aldetik burutzeko den jardueraren kostua gainditzearen kopurukoa.

8. artikulua.- Ordainketa

1. Dirulaguntzaren emakida jakineraz dadinean, Gazteri Zerbitzuak berehala tramitatuko du horren ordainketa

Ogasun eta Finantzen Foru Sailan eta onuradunei ez zaie inolako bermerik eskatuko.

Dirulaguntza ordaindu baino lehen, onuradunek, euren zerga zorrak eta Gizarte Segurantzarekingoak

eguneratuta dituztela egiaztatuko da.

2. Horren egiaztapena egin ondoren onuradunen batek zorren bat badauka, errekerimendua egingo zaio hamar

(10) eguneko epearen barruan zor hori likida dezan, hori egiten ez badu eman zaionon dirulaguntza galdu

egingo duela jakineraziz.

9. artikulua.- Betebeharrak.

Foru Dekretu honen babespean emandako dirulaguntzen onuradunei honako betebehar hauek dagozkie:

1. Dirulaguntzaren gai izan diren elkarteek Bizkaiko Foru Aldundiak edonoiz eska diezazkieketen datu eta agiriak

emateko konpromezua hartzen dute.

2. “Jarduketetarako Marko Orokorra” delako Foru Dekretu honetako VII eraskinean jasotako arau guztiak bete

eta betearaztea.

3. Jarduera egiteratzea eta egiterapen hori ziurtatzea, baita horren emakidarako zio izan diren baldintzak

betetzea ere, horretarako egindako proiektuari dagokion Memoria, eboluzioari buruzko balorazio txostenarekin

eta garatutako lanen emaitzekin batera aurkeztuz, eta bere hobekuntzarako proposamenak eginez. Memoriak

eta txostenak dirulaguntza jasoko duen Elkartearen oniri-tzia izan beharko du.

4. Emandako dirulaguntzaren gastu erabilpena ziurtatzea, horretarako dirulaguntzaren gai izan den proiektuari

dagozkion sarrera eta gastuen likidazio xehekatua aurkeztuko delarik dirulaguntza jasoko duen Elkartearen

oniritziarekin eta gastuari  dagozkion jatorrizko ziurtagiriak erantsiz.

3 eta 4. puntuetan aipatutako memoriak aurkezteko epea 1999.eko irailaren 17an bukatuko da.

5. Administrazio emalearen eta Herri Kontuen Euskal Epaitegiaren egiaztapen tramiteen menpean jartzea.

6. Estatu edo nazioarte mailako beste administrazioren edo erakunderen batengandik helburu berbererako beste

dirulaguntza edo dirulaguntzak lortu baditu, emakida egin duen erakundeari jakineraztea.

10. artikulua.- Itzulketa

1. Jarraian adierazten diren betebeharretariko baten bat bete ez dezatenean, dirulaguntza jaso duten elkarteek

dirulaguntza gisa hartutako zenbatekoak itzuli egin beharko dituzte:

a) Zuriketa betebeharra ez betetzea.

b) Dirulaguntza horretarako eskatutako baldintzak bete gabe lortzea.

c) Emandako dirulaguntzari doakion helburua ez betetzea.

2. Dirulaguntzaren gai izan dadin jarduerari dagokion kostua kontuan izanik finantzaketa gehiegi izatea ere dirua

itzultzeko zio izango da.

11. artikulua.- Zehapen-erregimena

1. Onuradunari, urriaren 14ko 10/1997 Foru Arauko "Laguntza eta dirulaguntzen alorreko hauste eta zigorren

araubidea" delako VII Tituluko II Kapituluan aurreikusten diren hausteetariko baten bat egiten badu, bere

bitartez Zehatzeko Ahalgoa egikaritzeko Prozedurari buruzko Araudia onartu zeneko abuztuaren 4ko

1398/1993 Errege Dekretuan xedatzen denarekin bat etorriz, zehapen espedienteari hasiera eman ondoren,

zehapena jarriko zaio.

2. Zigorra jartzeak ez du dirulaguntza gisa behar ez den eran jasotako zenbatekoa itzultzeko betebeharrarekin

zerikusirik izango.

XEDAPEN GEHIGARRIAK

Lehenengoa.-

Kulturako Foru Diputatuari, Foru Dekretu honetan ebatzitakoa bete-tzeko beharrezko izan daitezen erabakiak

hartzeko eskubidea ematen zaio.

Bigarrena.-

Dirulaguntza horiek emateko ezarritako aurrekontu muga, 1999. urterako indarrean dagoan aurrekontuko

451.00/450.203/04.02 aurrekontu partidaren pentzutangoa iznago den eta berekontrabalioa BERREHUN ETA

LAU MILA BEDERATZIREHUN ETA BERROGEITA BOST KOMA HAMAHIRU (204.945,13) EURO izango diren

HOGEITA HAMALAU MILIOI ETA EHUN MILA (34.100.000) PEZETAko zenbatekoak zehaztuko du.

AZKEN XEDAPENA

Honako Foru Dekretu hau Bizkaiko Aldizkari Ofizialean argitaratu dadineko egunean jarriko da indarrean.

Bilbon emana, 1.999.eko martxoaren 23an.

KULTURAKO FORU DIPUTATUA

Izpta. Tomás Uribeetxebarria Maiztegi

BIZKAIKO AHALDUN NAGUSIA

Izpta. Josu Bergara Etxebarria

IV    E R A N S K I N A   /   A  N E X O   IV

LANGILEEN IZEN-ZERRENDA / RELACION NOMINAL DE PERSONAL

IZEN-ABIZENAK

APELLIDOS Y NOMBRE

N.A.N.

D.N.I.

ADINA

EDAD

HELBIDEA

DIRECCION

TELEFONOA

TELEFONO

TITULAZIOA

TITULACION

“CURRICULUM VITAE” -ko

DATURIK NABARMENENAK

DATOS SIGNIFICATIVOS DEL

“CURRICULUM VITAE”

l Zuzendariaren eta Begiraleen ordezkoak adieraziko dira / Se indicarán las reservas, tanto del Director como de los Monitores.

l Arduradun bakoitzaren N.A.N. fotokopiak erantsi beharko dira / Se adjuntará fotocopia del D.N.I. de cda una de las personas responsables.

l “Curriculum vitae” - ko daturik nabarmenenak egiaztatzen dituzten agiriak erantsi beharko dira / Se adjuntará la documentación que acredite los datos significativos del “Curriculum vitae”.

V ERANSKINA   /   ANEXO V

1994.URTETIK ORAIN ARTE BURUTUTAKO ETA BEHAR BEZALA FROGATUTAKO PROIEKTUEN ZERRENDA.

RELACION DE LOS PROYECTOS LLEVADOS A CABO DESDE 1994 DEBIDAMENTE JUSTIFICADOS

BURUTZAPEN DATA IZENA ZEIN ERAKUNDERENTZAT BURUTU ZEN PROIEKTUAREN AZALPENA

FECHA DE REALIZACION NOMBRE ENTIDAD PARA LA QUE SE REALIZO EXPLICACION DEL PROYECTO

ANEXO VI
ERANSKINA VI

Egitarauak / Programas

Udalekuak_______________(  )

Uda Gaztea______________(  )

Dirulaguntza eskaria / Solicitud de subvención

......../..... Foru Dekretua / Decreto Foral nº ....../.....

I.F.K. / C.I.F.

Erakundearen izena / Nombre de la entidad

Sozietatearen izena / Nombre de la Sociedad

Herria / Localidad P.K./C.P. Lurraldea / Territorio Tel. / Telef.

Erakundearen lehendakaria edo ordezkaria: Izen-deiturak / Presidente o Representante de la Entidad: Nombre y apellidos

Kargua / Cargo N.A.N. / D.N. I. Tel. / Telef.

(Erantsi NANren fotokopia / Adjuntar fotocopia del DNI)

zera ESKATZEN DU SOLICITA

Zuzperketa Jardueren Proiektuarentzat dirulaguntza eman

diezaiotela, horri doakion guztizko gostea

......................................... pezetakoa delarik; bere

zernolakotasunak jarraian adierazten dira.

A) Aisia eta Astialdiko gazte elkarteak

Blokea:_________________________________________

B) Giza talde zehatzetaz arduratzen diren elkarteak

Instalazioa:______________________________________

Txanda:_________________________________________

Sea concedida una subvención para el Proyecto de Actividades

de Animación, cuyo coste total asciende a

.................................................... pesetas, que se ajusta a las

siguientes características.

A) Asociaciones juveniles de ocio y tiempo libre

Bloque:__________________________________________

B) Asociaciones que atienden a colectivos sociales específicos

Instalación:________________________________________

Turno:____________________________________________

Horretarako Bizkaiko Foru Aldundiaren Foru Dekretu

arautzailean eskatzen den dokumentazioa erasten da, bere

zinezkotasuna ere egiaztatuz, Proiektu hori eginbideratzearen

ondoriozko edozein erantzukizun bereganatzeko eta hori

eginbideratzerakoan gerta daiteken edozein gorabehera

jakinerazteko konpromezua hartzen duelarik.

Para lo cual se adjunta la documentación requerida en el

Decreto Foral de la Diputación Foral de Bizkaia, regulador y

cuya veracidad certifica, comprometiéndose a asumir todas las

responsabilidades que pudieran derivarse de la realización del

Proyecto y a comunicar cualquier eventualidad que se

produzca en el desarrollo del mismo.

____________________-n,  19__.eko  ______________-ren  ____-(e)an

(Tokia/Lugar) (urtea/año) (hila/mes) (eguna/dia)

Izenpea eta zigilua / Firma y sello

Bizkaiko Foru Aldundiaren Kulturako Foru Diputatu Jaun Txit  Argia

Ilmo. Sr. Diputado del Departamento de Cultura de la Diputación Foral de Bizkaia

VII ERASKINA

JARDUKETA ESPARRU OROKORRA

1.- ADMINISTRAZIOAREKINGO HARRE-MANEN ARLOA

- Udalekuaren jardun arruntarekin zerikusia izan dezaten egoeretan, instalazioetariko bakoitzerako proposatutako

zuzendariak izango dira Erakundearen ordezkari.

- Gerta daitezen eztabaida edo gaztakak ebaztea beharrezkotzat jo dadin kasuetan, Erakundearen arduradun

nagusiena izango da Foru Aldundien aurrean baliozko hizketakide.

- Egitarauari buruzko zalantza, ustekabe edo aldakuntza garrantzitsuren bat egon dadinean, zuzendariak txanda

hori antolatu duen Foru Aldundiari kontsultak egin edo informazioa eman behar izango dio.

- Istripuak, ezusteak edo gaisotasunen bat gerta dadinean, zuzendariak txanda horren arduradun izan dadin Foru

Aldundiari jakinerazi behar izango dizkio, horrek kasu bakoitzerako jarraibideak emango dizkiolarik.

- Erakundea, Foru Aldundiak udalekuko txanda bakoitzerako adierazten dizkion jarraibideetara moldatu beharko

da.

2.- HEZKUNTZA-ARLOA.

Erakunde-udalekuen esparruan hezkuntzari eman nahi zion tratamendua honako premisa hauek betetzean

oinarrituko da:

2.1.- Ikuspegi orokorrak.

- Parte hartzaileen aukerak errespetatzea, elizkizunetara joatea borondatezkoa izango delarik, hau da, ezin

izango da euretara joateko inor derrigortu, ezta eskubide hori inori ukatu ere.

- Ekitaldi politikoak antolatzea edo euretan parte hartzea debekaturik dago.

- Parte hartzaileen eta begiraleen aukerak besteenganako sensibilitatean oinarrituz errespetatuko dira, hau da,

elkarbizitzarekiko eragin negatiboa izan ez dezatenean eta taldeko besteentzat kaltegarri izan ez daitezenean.

- Parte hartzaileek arauak argi eta garbi eta behin eta berriro bete ez ditzatenean, txandaren arduradun izan

dadin Aldundiari jakineraziko zaio beharrezko izan daitezen neurriak har ditzan.

- Bermatutakotzat jotzen da ez dela erabiliko inolako gorputz-zigorrik, ezta sikikorik ere, baina horrek ez du esan

nahi beharrezkotzat jo dadinean diziplinazko neurririk hartuko ez denik. Edozelan ere, txanda antolatu duen

Aldundiari gertatutakoa jakinerazi beharko zaio.

- Parte hartzaileetariko baten bat Udalekura tratu txarren ezaugarriekin heldu dela ikusten bada, egoera hori

denporarik galdu gabe jakinerazi beharko zaio txanda antolatu duen Foru Aldundiari.

- Udalekuko elkarbizitzarekiko eraginik izan ez dezanari baldintzapeturik, inprimaki berberean plaza batera eskatu

duten taldeei eustea.

2.2.- Hezkidetza

- Instalazioa horretarako egokiturik egon dadinean, 7urtetik 11 urtera bitarteko parte hartzaileak logelatan sexu

bereizketarik egin gabe banatuko direla bermatzea; 12-13 urteko parte hartzaileak logeletan sexuka bereiziz

bananduko direla bermatuko da.

- Aukera berdintasunaren alde egingo da, neska eta mutilen interesei eta motibazioei erantzuteko haina jarduera

proposatuz.

- Elkarbizitzak dakartzan jarduerei dagoz-kienetan lan guztiak era egokiz banantzeaz ardura berezia izango da,

sexu bati edo besteari bakarrik eratxikitzen zaizkion jardueretan neskak eta mutilak integratuz.

2.3.- Hizkuntz eredua.

- Hizkuntzari dagozkionetan bi aukera eskeintzen dira, euskerazkoa eta elebitasunezkoa eta tratamendu egokia

izan dezaten honako jarraibideak kontuan izan beharko dira:

2.3.1.- Euskerazkoa

- Parte hartzailearen bizikidetasuna euskeraz izan dadila bermatzea.

- Begiraleen arteko eta begiraleen eta parte hartzaileen arteko harremanak euskera hutsean garatzea.

- Euskera komunikabide eta harremanbidetzat jotzea, ez ikasketa-gaitzat.

- Parte hartzaileetariko baten bat euskeraz komunikatzeko gai ez bada berehala detektatzea. Kasu horretan

txandaren arduradun izan dadin Foru Aldundiari jakineraziko zaio beharreko izan daitezen neurriak har ditzan.

2.3.2.- Elebitasunezkoa

- Parte hartzaileen ezaguera maila kontuan hartuz euskeraren erabilpena sustatzea.

- Parte hartzaileek monitoreekin eurak aukeratutako hizkuntzan komunikatuko direla bermatzea.

- Momentuoro giro euskalduna eskeiniz, euskeraren erabilpena sustatzea. Idaztitako komunikazioa, materialak,

errekurtsoak, etab. gehienbatean euskeraz garatuko dira.

2.4.- Irudi eta txukuntasun pertsonala.

- Udalekuan, garbitasun pertsonala eta soinekoen ordena eta bakoitzaren gauzak txukunki zaintzea.

- Berba eta esangura zatarrik ez erabiltzea.

- Begiraleek ezin izango dute erabili kanpaina antolatu duten erakundearena izan ez dadin identifikaziorik.

- Begiraleen ardura pekoa izango da parte hartzaileek euren logelatan eta ekipo pertsonaletan batez ere ordena

izan dezatela.

- Egunero gainbegiratuko dira galdutako soineko eta tresnak, azken egunean administratzaileari inork

erreklamatu ez dituen gauzak emanez.

2.5.- Integrazioa.

- Integrazioa, “urritasun edo hutsune” fisiko, sikiko eta sozialak dauzkan pertsona talde baten barruan sartu,

dauzkan giza eta ikasketa ahalbideak garatu eta pertsona autonomoekin aisialdiko jarduketetan parte hartu eta

euretaz goza dezala lortzeko prozesu gisa sustatuko da.

- Udalekuko zuzendariak, txandari hasiera eman baino lehen, Foru Aldundiak esan diezaion pertsona edo

Erakundearekin jarri beharko du harremanetan, integratuari buruzko informazio gehiago izateko.

- Zuzendariak begirale zehatza udalekuko taldean integratuko dela bermatuko du, txandari hasiera eman baino

lehen berarekin harremanak izanik.

- Nahitaez aurkeztu beharko da Foru Aldundiak horretarako emandako eredu ofizialari egokitutako parte hartzaile

bakoi-tzeko ebaluazio indibiduala.

3.- GIZA BALIABIDEEN ARLOA

Erakundeak, proposatutako zuzendariaren bitartez, honako hauek izan beharko ditu kontuan:

- Proiektuaren garapenean hezkuntza eta lanarien proiektua koordinatzeaz arduratzea.

- Begirale taldearen funtzionamendu egokia bermatzea.

- Foru Aldundi ezberdinetako egitarau-arduradunen eskakizunei erantzutea.

- Foru Aldunditik alderdi ezberdinei dagoz-kienetan jarri daitezen jarraibideak ezarri, jakinerazi eta betetzea.



Bizkaiko Foru
Aldundia

Diputación Foral
de Bizkaia

Kultura Saila Departamento de Cultura

martxoaren 23.ko .47/1999 foru dekretua, gazteentzako 1999. urteko
udako kanpainen barruan, zuzperketa jardueren proiektuak egiteko,
bizkaiko elkarteentzako dirulaguntzen emakida araupetuz.

- Dauden araudi eta arauak beteko direla bermatzea.

- Udalekuan gerta dadin edozer jakineraztea (parte hartzaileen disziplina arazoak, medikuak, istripuak,...), baita

taldekide ezberdinek izan ditzaten jarduera ezegokiak ere.

- Begirale taldeak parte hartzaileetariko bakoitzaren gorabeherei, istripuei eta gaisotasunei buruzko zerrenda

egunero egingo duela ziurtatzea. Era berean zuzendariak udalekuaren martxari buruzko agiria egin beharko du

egunero.

- Irteera egunetan 30 minutu lehenago autobus bakoitzeko gutxienez begirale bat egongo dela bermatzea eta

itzuleretan ume guztiak euren guraso, tutore edo Aldundiko arduradunen eskuetan utzi arte autobuseko begirale

arduraduna bertan egongo dela ziurtatzea.

- Irteera eta itzulera egunetan begiraleek Foru Aldundiak emango dien kamiseta jantzita izango dutela bermatzea.

4.- AZPIEGITUREN ETA BALIABIDE MATERIALEN ARLOA

- Egitarauak garatuko direneko instalazioen arau orokorrak ahal den neurrian errespetatzeko ahaleginak egingo

dira.

- Txanda bakoitzari hasiera eman baino lehen instalazioetako Administratzaile edo Arduradunei, egon

daitezenean, programazioa eman beharko zaie, ordutegi aldaketa ekar dezaten jarduerak noiz egingo diren,

kanpoan noiz jango den, zenbait gune noiz erabiliko diren, etab... argi eta garbi azalduz. Programazioan egin

dezaten edozein aldaketa denporaz jakineraziko da.

- Zuzendariak eta beste taldekide guztiak arduratuko dira Foru Aldundiak lagatutako material berezia behar

bezala erabiltzeaz.

- Administrazileekin edo instalazioetako arduradunekin, egon daitezenean, koordinatuko da garbileku zerbitzua.

- Zuzendariek lehen baitlehen jakinerazi beharko diote Foru Aldundiari ikus dezaten edozein materialaren

ezizana.

- Begiraleek eta udalekuko parte hartzaileaek instalazioen garbiketan eta euren mantenimendu egokian parte

hartuko dute, lan horri izaera pedagogikoa emanez.

5.- GURASO EDO TUTOREEKINGO HARREMANEN ARLOA

- Ezin dezakete bisitarik edo telefono deirik izan (ez parte hartzaileek ez begirale taldekoek). Bisita edo deiren bat

izatekotan zuzendaria arduratuko da guraso edo tutoreen eskabideei erantzuteaz eta euren jarreraren

ezegokitasuna azaltzeaz, beti ere modu onean eta aginduzko formularik erabili gabe.

- Ezin izango da gutunik ireki, zentsuratu edo atzeratu.

- Begiraleek, instalazioak dituen aukeren eretzean, parte hartzaileek euren etxeetara dei dezaten erreztasunak

jarri eta baimena emango dute.

- Txandan zehar parte hartzaileren bat udalekutik eramateko eskabideren bat badago, umearen tutoreak Foru

Aldundiak zuzendariei kasu horietarako emango dien dokumentua izenpetu beharko du.


